
9. Čavčča cuhlaideamit
Hei fas!

Čavčča cuhlaideamit dáppe Urho Kekkosen álbmotmeahcis!
Hohpolaš geassi lea duohken ja čakča šuvvá jo dáppe.
Mii čakčat šuvvá!
Juoga sivas orru, ahte muora lasttaid jienaid gullá čakčat buorebut,
go bárbmolottit leat vuolgán dálvádanguovlluide. 
Geasi jietnamáilbmi lea dievva buot lágan jienaid;
lottiid lávluma, čivggaid civkima ja earálágan šlápma. 
Muhto čakčat luonddu leat unnit jienat, goittotge mu mielas.

Mas oaidná, ahte luonddus lea čakča?

Ná čakčat luonddus lea earenoamáš čáppat ja olu ivnnit.
Čakčat sogiid, sarridiid ja máŋggaid šattuid lasttat rivdet dego diidaguoskkahus-
ain ruoksadin 
ja fiskadin. 
”Lea dat fal nu čáppis”,
cuhlaidin ovtta českes soagi bálddas!

Geassit lasttat leat ruoná,
lastaruonasruoná
dahjege lasttain lea lastaruonas.
Gosa ruoná jávká lasttain?

Lastaruonas ii jávkka biekka fárrui.
Lastaruonas ii gahča eatnamii dego láddan muorji, man sáhtašii čoaggit.
Soahki vurke lastaruotnasa bures

Čakča lea sogiide dakkár áigi,
ahte galgá ráhkkanit dálvái. 
Maiddái soahki ferte čohkket dálvevuorkkáid.

Soahki bidjá lastaruotnasa muora ruohttasiidda, ovssiide ja ruŋgui.
Dainna dat birge dálvvi badjel.
Ja go lastaruonas lea johtán ovssiide, muora ruŋgui ja gitta ruohttasiidda,
ihtet rukses ja fiskeslágán ivnnit.
Soagi lasttat rivdet ruoksadin, fiskadin dahje ruksesfiskadin.

Mas son soahkemuorra diehtá, 
ahte dálvi lea boahtimin 
ja dasa galgá ráhkkanišgoahtit?

Soahkemuorra diehtá, 
ahte čakča lahkona, 
go juoga lea unnit.

Dieđátgo mii čakčat lea unnit?
Muittátgo don, mii čakčat lea unnit?



Muittátgo, mii juovllaid áigge ii olusge leat dáppe davvin,
go soames lea mannan juovlalupmui?
Mii ii čakčat šat nagot badjánit nu allagassii
ja juovllaid áigge ii olláge?
Mii dat lea?

Dahje dárkileappot smiehtadettiin, dalle go eatnanspábba lea jorgalan gilgga ja 
dat muhtun lea báhcán guhkkelebbui?
Mii dat lea?

Dat lea dat mii geassit lea hui viššal 
ja oačču buot šaddat, go dat goardá miehtá beaivvi.
Ja dáppe Sámis beivviid ja ijaid!
Na dat lea dieđusge beaivváš!

Čakčat, 
go beaivečuovga geahppána,
šattut dihtet, 
ahte dálvi lahkona
 ja dasa galgá ráhkkanit.

Go beaivváš báitá dušše beivviid 
ja eahkedis sevnnjoda,
de soahki ja sarrit, 
nu maiddái eará šattut dihtet,
ahte čakča lea boahtimis ja lastaruotnasa galgá vurket.

Dalle soagi, sarridiid ja máŋggaid eará šattuid lasttat rivdet 
ruoksadin ja fiskadin.
Dalle dálvi lea jo viehka lahka.

Čakčacuhlaidemiide,

Elska
Gufihttara dehálaš áššiid merkii dása báhpárii Kristiina Aikio. 
Jorgalus Pentti Pieski.

Loahppacuhlaideapmi

1. Sárggo soahkemuora čakčat. Man ivdnásačča dan lasttat leat justa dál?
2. Ivdne sarrida dainna ivnniin, go gávnnat dan luonddus justa dál.
3. Čoakke earáivdnásaš lasttaid ja buđal dain beaivváža, mii báitá dušše vehá 
ja vitnjut, go lea čakča!

